Гуырдзыстоны закъон  
Организацигонд фыдракæнды æмæ рэкеты тыххæй  
(2024 азы 1-аг майы уавæрæй)
    Статья 1. Закъоны нысан
Ацы закъоны нысан у, баххуыс кæна организацигонд фыдракæнды, «къæрныхон æмбалады» æмæ рэкеты ныхмæ тохы æмæ уыдон сæрæй аиуварс кæнынæн, афтæ-ма «къæрныхон æмбалады» уæнгты/«закъонон къæрныхты» ныхмæ тохæн сæрмагонд, æхсæнадон æмæ паддзахадон интересты хъахъхъæнынæн. 

  Статья 2. Рэкет, рэкетон къордтæ, рэкетир  
1. Рэкет у æфтиаг кæнæ æндæрхуыз мулкон пайда систематиконæй райсыны нысанæй кондадон бирæхатт æмæ организацигонд архайд, кæцы баст у барæй фыдракæнды сарæзтимæ (кæд тæрхондзинад нæу ахицæнгонд кæнæ ист), кæд уый æххæст æрцыд дыууæхатт кæнæ фылдæрхатт фондз къæлиндарон азы дæргъы, кæцымæ нæ хауы рэкеты тыххæй æрцахсыны æмæ æфхæрды ахицæн кæныны æмгъуыд.  
2. Рэкетон къордтыл нымад цæуы йæ архайдæй рэкетимæ баст юридикон гоймаг, афтæ-ма физикон гоймаг дæр кæнæ/та юридикон гоймæгты цахæмфæнды биугонд.  
3. Рэкетир у гоймаг, кæцы хæдбарæй кæнæ æндæр гоймагимæ (гоймæгтимæ) иумæ уаг дæтты рэкетон къордты архайдæн, кæнæ æндæрхуызæй хайад исы рэкетон къордты архайды æмæ уымæн зындгонд у, цæмæй ацы къордтæ рэкетон къордтæ сты, афтæ-ма æнæзакъононæй скъуыддзаг кæны рэкетон къордты æмæ æндæр гоймæгты ‘хсæн дæр дауты кæнæ хайад исы ахæм дауты аскъуыддзаг кæныны.
Статья 3. «Къæрныхон æмбалад», «къæрныхон æмбалады» архайд, «къæрныхон æмбалады» уæнг, «закъонон къæрных», «къæрныхон равзæрст», «къæрныхон æмбырд»

1. «Кæрныхон æмбалад» – гоймæгты цахæмфæнды иудзинад, кæцы иумæ бадзырдгонд у «къæрныхон æмбалады» архайды сæххæсткæныныл.    
2. «Къæрныхон æмбалады» архайд – «къæрныхон æмбалады» уæнг/«закъонон къæрныхы» архайд, сæххæстгонд фæтæрсынæй, æртхъирæнæй, тыхмийæ, æнæдзургæйы бадзырдæй, «къæрныхон æмбырдæй»/«къæрныхон разæрстæй», фыдракæндон ракæндты æнæххæсткарæнты бафтыдæй, фыдракæнды сарæзтæй, фыдракæнды сарæзты рдæм разæн​гардæй, сæрмагонд криминалон æндæвды спайдайæ кæнæ æндæр æнæзакъон​он ракæндæй, кæцыйы нысан у йæхицæн кæнæ æндæрæн пайдайы кæнæ уæлбары райсын, тыхбары кæнæ/та æндæвдады ссарын/дæттын.
3.  «Къæрныхон æмбалады» уæнг – гоймаг, кæцы нымадмæ райсдзæн «къæрныхон æмбалады» æмæ активонæй хайад исы уый архайды, афтæ-ма гоймаг, кæцы нымадмæ райсдзæн «къæрныхон æмбалады», бастдзинад ын ис уыимæ æмæ комкоммæ æргом у равдыст нысæнтты æмдзыгуырад, цæмæй гоймаг йæхи ракæндæй равдиса цæттæ​уæвыны «къæрныхон æмбалады» архайды хайадисынæн. 
4. «Закъонон къæрных» – гоймаг, кæцы цахæмфæнды формæйæ уаг дæтты кæнæ/та организаци кæны «къæрныхон æмбаладæн» кæнæ «къæрныхон æмбаладæн» архайды методты спайдайæ уаг дæтты кæнæ/та организаци кæны гоймæгты хицæн къордæн.
5. «Къæрныхон равзæрст» – «къæрныхон æмбалады» уæнгы/«закъонон къæрныхы» рдыгæй гоймаджы ракæнды аргълæвæрд кæнæ/та дауы равзарын/аскъуыддзаг кæнын цахæмфæнды формæйæ (се ‘хсæн, электрон коммуникацийы амалæй), «къæрныхон æмбалады» архайды æххæсткæныны нысанæй.  
6. «Къæрныхон æмбырд» – дыууæ кæнæ дыууæйæ фылдæр гоймаджы æмбырд кæнæ бастдзинад цахæмфæнды формæйæ (се ‘хсæн, электрон коммуникацийы амалæй), гоймæгты «къæрныхон æмбалады» уæнг суæвыны кæнæ уæнгады æрурæды, статусы фæивыны кæнæ «къæрныхон æмбалады» архайдимæ баст цахæмфæнды фарстайы (се ‘хсæн, финансон/материалон ресурсты уагдæттыны фарстайы) равзарыны/аскъуыддзаг кæныны нысанæй.  

Статья 4. Бинонты уæнг, æввахс хæстæг, бастгонд гоймаг  
1. Рэкеты кæнæ «къæрныхон æмбалады» уæнгы/«закъонон къæрныхы» бинонты уæнг у уый æмкъай, æнæххæсткарæн хъæбул, æмкъайы хъæбул, афтæ-ма рэкетиримæ кæнæ «къæрныхон æмбалады» уæнгимæ/«закъонон къæрныхимæ» иудадзыгæй цæрæг гоймаг дæр.  
2. Рэкеты кæнæ «къæрныхон æмбалады» уæнгы/«закъонон къæрныхы» æввахс хæстæг у уый комкоммæ хæстæг, хо, æфсымæр, ныййарæджы кæнæ хъæбулы лæппу (чызг), æмкъайы хо, æфсымæр, ныййарæг. 
3. Рэкетиримæ кæнæ «къæрныхон æмбалады» уæнгимæ/«закъонон къæрныхимæ» баст гоймаг у гоймаг, кæцыйæн юридикон документацийы бындурыл сæрмагонд исбонады ис мулк æмæ уæвы фаг бæлвырдгæнæнтæ, цæмæй уый райсгæ у рэкеты кæнæ «къæрныхон æмбалады» уæнгы/«закъонон къæрныхы» фыдракæндон ракæнды фæсти​уæгæн æмæ ацы мулкæй пайда кæны рэкетир кæнæ «къæрныхон æмбалады» уæнг/​«закъонон къæрных».

Статья 5. Рэкетон мулк, «къæрныхон æмбалады» уæнгы/«закъонон къæрныхы» мулк   
1. Рэкетон мулк у рэкеты фæстиуæгæн райсгæ мулк, ацы мулкæй райсгæ æфтиаг, рэкетæй райсгæ æфтиагæй æлхæд мулк, афтæ-ма рэкетон къордты дæр, рэкетиры, рэкетиры бинонты уæнгы кæнæ æввахс хæстæджы кæнæ рэкетиримæ баст гоймаджы æфтиаг, мулк кæнæ мулкæй райсгæ æфтиаг, кæцыйы барзонадон æххуысæй райсыны бæлвырд​гæнæн документ кæнæ æндæр бæлвырдгæнæн нæ уæвы.   
2. «Къæрныхон æмбалады» уæнгы/«закъонон къæрныхы» мулк у «къæрныхон æмбалады» уæнгы/«закъонон къæрныхы», уый бинонты уæнджы кæнæ æввахс хæстæджы кæнæ «къæрныхон æмбалады» уæнгимæ/«закъонон къæрныхимæ» баст гоймаджы æфтиаг, мулк кæнæ мулкæй райсгæ æфтиаг, кæцыйы барзонадон æххуысæй райсыны бæлвырд​гæнæн документ кæнæ æндæр бæлвырдгæнæн нæ уæвы.       
  3. Рэкетон æмæ «къæрныхон æмбалады» уæнгы/«закъонон къæрныхы» мулк дæлбари​уæг кæны байсынæн æмæ æртыккаг гоймаджы закъонон интересты ифтонгады фæстæ лæвæрд цæуы уый закъонон хицауæн, фæлæ закъонон хицауы сбæлвырд кæныны нæамалдзинады цауы та – паддзахадæн.  
4. Рэкетон æмæ «къæрныхон æмбалады» уæнгы/«закъонон къæрныхы» мулкы байсыны æмæ паддзахадæн алæвæрды фæтк бæрæггонд цæуы Гуырдзыстоны æмбæстагон процессуалон Кодексæй.  

Статья 6. Рэкетиры, «къæрныхон æмбалады» уæнгы/«закъонон къæрныхы» бæрндзинад  
Рэкетиры, «къæрныхон æмбалады» уæнгы/«закъонон къæрныхы» бæрндзинад бæрæг​гонд цæуы ацы закъонæй æмæ Гуырдзыстоны æндæр закъондæттæн акттæй.  

Статья 7. Хатдзæгон уагæвæрдтæ  
1. Ацы закъоны архайын райдыдæй уайтагъд тыхсæфтыл æрцæуæд нымад Гуырдзыстоны 2004 азы 24 июны закъон «Организацигонд фыдракæнды æмæ рэкеты тыххæй» (Гуырдзыстоны закъондæттæн Мацне, №18, 09.07.2004, ст. 60).

2. Ацы закъон архайын райдайæд мыхуыры рауагъдæй 15-æм боны.   

